
 

 

 

 

 

Fizarana faha telo: 

Ny maha lehibe ny fitiavana ny namana amin’ny didy rehetra. 

 

 

 

 

 

 

 

 

 

 

 

 

 

 

 

 

 

 

 



eto no asehony sy ampianariny fa fitiavana izay mitaky andraikitra tanteraka manoloana ireo mpiara-

belona amintsika. Mila fantaritsika araka izany fa izy ireny no endrik’Andriamanitra velona miseho 

amintsika. Hoy ny Papa Benoit XVI hoe Fahafatarana an’Andriamanitra velona no lalana mankany 

amin’ny fitiavana, ka ny sitrapotsika sy ny sitrapony atambatry ny ny fomba fisainana, no 

manatatnteraka izany rehetra izany ho asam-pitiavana11. Amin’izany fotoana izany dia ho 

mandramaty ny fitiavana fa tsy mba ho mety ritra, satria ilay Andriamanitra fitiavana mihintsy no 

mameno ny fotsika ka manosika atsika hitia ny hafa. 

Ataovy ao antsaina fa ny olombelona tsirairay avy dia toy ny “tabernacle”. Ny antony dia satria 

toerana hitoeran’i Kristy. Rehefa mandray ny sakramentan’ny Eokaristia isika dia zary lasa trano 

fitoerany. Ka amin’izay fotoana izay dia afaka lazaina fa “tabernacle ratsy voatra” isika refa hita 

taratra ety ivelany ny toetra ratsy. Fa “tabernacle” tsara voatra kosa rehetra mendrika sy hita taratra eo 

amin’ny fiainatsika ny toetra tsara ananatsika. Ohatra hoe mahay mifandray amin’ny olona, mora 

hifandraisana, maneho famindram-po sy fitiavana ireo manodidina antsika sns…Koa raha sendra 

mifanehatra amin’ireo “tabernacle” ratsy voatra ianao eo amin’ny fiainana dia aza jerena ny endriny 

ety ivelany fa ataovy ao atsaina ilay Jesoa mitoetra ao aminy satria izany no hanampy anao hitia ny 

namanao. Ny fitiavanao ilay Jesoa ao anatiny dia tsy ho voasakan’ny toetra ratsy izay hitanao ety 

ivelany. Noho izany dia tiavo izy amin’ny maha toerana misy an’i Jesoa azy. Ny Papa Benoit XVI dia 

nanamafy fa “ny fitiavana ny namana dia mifototra amin’ny hoe: tiako Andriamanitra ary miaraka 

aminy koa ny olombelona, izay misy fotoana tsy fantatro akory na tsy tsapako ny fahatsorany”12. Ary 

mbola tohizany amin’ny hoe “ mianatra mijery ny olon-kafa aho, tsy amin’ny masoko fotsiny fa 

amin’ny fahatsapana, ary amin’ny fomba fijerin’i Kristy ihany koa. Ny namany dia namako ihany 

koa”13. 

Amin’izay fotoana izay dia mifototra ao anaty tanteraka ilay fitiavana fa tsy kompaka ambava 

fotsiny. Misy fifandraisana lalina izay mifototra amin’ny fitiavan’i Kristy. I kristy no manampy ahy 

hahita ny hafa, tsy miady irery aho satria ny sitrapoko sy ny sitrapon’i Kristy no miaraka 

manatanteraka ny asa fitiava-namana izay ataoko. 

Mibanjina an’i Kristy ny maso dia afaka manome zavatra tsara an’ireo manodidina ahy aho. Izany 

dia mihoatra lavitra ny zavatra izay ataoko ety ivelany, satria i Kristy dia mitoetra ao anatin’io olona 

izay mifanerasera amiko isanandro io. Noho izany tsy afaka ny hiteny mihintsy isika hoe afaka atao ny 

mitia an’Andriamanitra fa tsy misy fitiavana ny namana. Hoy ny Papa Benoit XVI manamafy izany 

“raha toa ka tsy ampy fifandraisana amin’Andriamanitra ny fiainako, mahita zavatra hafa foana aho 

eo amin’ny namako ary tsy afaka mahita ny endrik’Andriamanitra mihintsy. Raha manao tsinotsinona 

ireo manodidina ahy kosa, miezaka ny ho masina, manatateraka ny adidy ara-pinoana, marary koa ny 

                                                           
11Benedykt XVI, radość wiara, Święty Paweł 2012, p. 32. 
12 Ibid, p. 33. 
13 Ibid, p.33. 



Ilay samaritanina tsara fanahy no modely ho antsika. Izy dia naneho ny fitiavany tsy misy 

kajikajy, tsy nitady valiny. Tsara ny nataony ary soa fianatra sy fankatahaka ho antsika izay mino sy 

manara-dia an’i Jesoa Kristy satria lalana iray hahazoantsika ny fiainana mandrakizay izany. 

Raha mandinika ny zavatra niseho tamin’ity fanoharana nataon’i Jesoa ity isika dia mahita fa tsy 

vita indray mandeha akory ny asa fanasoavana ny namana. Misy dingana sy ambaratonga maro tokony 

ho arahina. Koa andeha ho jeretsika izy ireo. 

a) Ny fanakakaizana. 

Matetika isika rehefa mahita olona voadonan’ny fiara na misy mahazo azy dia honena ny fotsika, 

malahelo, indraindray dia  latsa-dranomaso mihintsy. Efa zava-dehibe izay satria maneho fiombonana 

sahady amin’ny hafa. Tsy ampy anefa izany. Ny fiainana tsy vitan’ny sentosento fotsiny, na koa 

mijerijery eny lavitra eny fotsiny. Manatona fa izany no fihetsika voalohany anehoanao fa tena 

miombona amin’ny hafa tokoa ianao. “Fa nisy kosa Samaritana anankiray nivahiny tonga teo aminy, 

ka nangoraka nony nahita azy. Nanatona azy izy, dia namehy ny feriny ary nanisy diloilo sy divay azy, 

vao nampitaingina azy ny soavaliny, sy nitondra azy tany an-tranom-bahiny ka nitsabo azy”.( LK 

10,33-34). 

Ny fifanantonana dia fihestika manambara fa tsy misy elanelana eo aminao sy ilay olona 

hiantranao. Manambara fahavononana sahady ihany koa hijery azy ka hihoatra ny tahotra sy rikoriko 

manoloana ny faharatsian’ny hafa sy ny fahantrany.  

b) Fandraisana andraikitra. 

Aza mijery fotsiny manoloana ny fijalian’ny hafa fa raiso ny andraikitra ary ampiasao ny 

fahasohavana izay nomen’Andriamanitra anao. Tsy ny fananana vola aman-karena ihany no afahanao 

manasoa ny hafa, fa na dia tanapolo aza no misy any amina dia ampiasao fa mahavita izay ho vitany 

izany. Tadidio fa dia ny teny mamy avoakan’ny vavanao fotsiny aza dia efa manome hery sy tanjaka 

ho an’ny olona iray. Ny fanehoanao fitiavana sy fanajana azy ireo dia afaka manampy azy hivoatra eo 

amin’ny fiainana fa tsy ny vola aman-karena arahin-datsa akory. 

Ny fandavantenantsika handio ny ferin’ireo mahantra dia tena zava-dehibe. Na dia ny fanomezana 

tapa-damba hamehezana ny ratran’ny hafa, na fanomezana rano iray kaopy ho sotroiny dia efa zava-

dehibe. Zavatra kely ireny nefa ny fitiavana izay nasehonao no mameno azy. “dia namehy ny feriny 

ary nanisy diloilo sy divay azy, vao nampitaingina azy ny soavaliny”. (LK 10,34b) 

   d) Famerenana azy ho ao anatin’ny fiarahamonina. 

Mba azonao antsaina ve hoe maro ireo olona mihevitra ny tenany ho toy ny tsy misy dikany eo 

amin’ny fiarahamonina misy antsika?. Misy ireo mamohy fo, mihevitra ny tenany ho irery, tsy misy 

mpiahy, narian’ny fiarahamonina, narian’ny fianakaviana, ny havany, ny olotiany sns… Mila antsika 

izy ireny. Rehefa nandray andraikitra hanampy ny hafa ianao dia tariho izy hiverina amin’ny fiainana 



miombona aminy mandrakariva amin’ny fotoana mafy sy saotra. Mety koa hoe mifandray resaka be 

aminy sy mifampizara ny fiainany aminy 

Raha fintinina izay rehetra izay dia azo ambara fa ireo izay mifandray am-po amintsika no tonga 

ao an-tsaitsika voalohany rehefa maheno ity fanontaniana ity isika hoe “ Iza ary ny namako?”. Marina 

izany ary tsy azo lavina saingy tsy ampy amin’ny maha Kristianina antsika. Amin’ny maha olona 

manara-dia an’i Kristy antsika. Mila mianatra ny nataon’i Jesoa Kristy isika amin’ny maha 

mpanaradia Azy. 

Ao amin’ny Evanjely nosoratan’i Md Lioka i Jesoa dia manome ohatra tsara ary afaka mamaly 

tsara io fanontaniana io. Amin’ny alalan’ny fanoharana mahakasika ilay Samaritanina tsara fanahy no 

entiny maneho izany “Fa nisy kosa Samaritana anankiray nivahiny tonga teo aminy, ka nangoraka 

nony nahita azy. Nanatona azy izy, dia namehy ny feriny ary nanisy diloilo sy divay azy, vao 

nampitaingina azy ny soavaliny, sy nitondra azy tany an-tranom-bahiny ka nitsabo azy. Nony ampitso, 

dia naka denie roa izy ka nomeny ny tompon-trano, ary nataony hoe: Tsaboy izy, ary na hoatrinona 

na hoatrinona laninao mihoatra noho ireny, dia honerako rahefa miverina aho” .( Lk 10:33-35 ). 

Ny Samaritana be famindram-po dia tandindon'ny Kristiana marina izay mahita namana ao 

amin'ny olombelona tsirairay, na inona na inona fivavahany, na inona na inona firenena, fomba amam-

panao, sns.... Ataony toy ny mpifanolobodirindrina avokoa ireo olona rehetra ireo, satria amin’ireo 

olona rehetra ireo no itadiavany hahita an’i Kristy. 

Abaribarin’i Jesoa ao fa ny olona tsirairay, indrindra ireo izay mila fanampiana, na ireo izay 

manome izany fanampiana izany no atao hoe namana. Ary iza amintsika saika isaky ny fotoana eo 

amin’ny fiainana no tsy mila olon-kafa? 

Ny amin’ny tena Kristianina no nilazan’i Jesoa hoe “Avia ianareo, ry nohasoavin'ny Raiko, 

handova ny fanjakana izay voavoatra ho anareo hatrizay nahariana izao tontolo izao. Fa noana aho, 

nomenareo hanina, nangetaheta aho, nomenareo hosotroina; nivahiny aho, nampiantranoinareo; tsy 

nitafy aho, notafianareo; narary aho, novangianareo, tany an-tranomaizina aho, notsidihinareo. 

Lazaiko marina aminareo fa isaky ny nanao izany tamin'ny anankiray amin'ireto rahalahiko kely 

indrindra ireto hianareo, dia nanao izany tamiko”. (MT 25,34-36.40) 

Ankoatra izany,nandritra ny Anjelisy ny 4 novambra 2018 dia namaly ity fanontaniana ity nyPapa 

Francois ka niteny hoe “ny namako dia ilay olona mifanena amiko eny an-dalana isanandro. Tsy 

resaka fifidianana mialoha ny namako izany – tsy maha kristianina izany, raha toa ka heveriko fa ny 

namako no nofidiko avy any ambony dia tsy kristiana izany fa mpanompo sampy. Fa ny fananana 

maso hahita azy sy ny fo haniry ny hahasoa azy. Raha miezaka mijery amin’ny fijerin’i Jesoa isika dia 

hihaino sy hijoro eo anilan’izay mila izany mandrakariva. Mazava ho azy fa mitaky valiny mandaitra 

ny zavatra ilain’ny mpiara-belona aminao, kanefa na dia talohan’izany aza, dia mitaky fizarana izany. 

Amin'ny fampiharana sary iray, dia afaka milaza isika fa ny noana dia tsy mila lasopy fotsiny, fa koa 

tsiky, henoina, ary na dia ny vavaka aza, angamba miaraka”. Ary notohizany hoe: “Ao amin’ny 


